ЦАХИМ ХӨГЖИЛ, ХАРИЛЦАА ХОЛБООНЫ ЯАМАНД ХАМААРАХ ХУУЛЬ ТОГТООМЖ, ТОГТООЛ ШИЙДВЭРИЙН 2022 ОНЫ ЭХНИЙ ХАГАС ЖИЛИЙН ХЭРЭГЖИЛТЭД ХЯНАЛТ-ШИНЖИЛГЭЭ, ҮНЭЛГЭЭ ХИЙСЭН  ТУХАЙ
 
2022 оны 07 сарын 07-ны өдөр             	                                 Улаанбаатар хот
 
 	Нэг. Хяналт-шинжилгээ, үнэлгээний зорилго:

Хяналт-шинжилгээ, үнэлгээний зорилго нь Засгийн газрын үйл ажиллагаан дахь Цахим хөгжил, харилцаа холбооны яаманд хамаарах хууль тогтоомж, тогтоол шийдвэрийн 2022 оны эхний хагас жилийн хэрэгжилтэд хяналт-шинжилгээ, үнэлгээ хийж, үйл ажиллагааны гүйцэтгэлийг тавьсан зорилт, хүрэх түвшинтэй нь харьцуулан үр дүнг үнэлэх, дүгнэх, зөвлөмж гаргах, удирдлагыг үнэн зөв, бодит мэдээллээр хангах, төлөвлөсөн зорилтыг бүрэн биелүүлэхэд дэмжлэг үзүүлэхэд оршино.
 
Хоёр. Хяналт-шинжилгээ, үнэлгээний арга зүй:
 
Хууль тогтоомж, тогтоол шийдвэрийн 2022 оны эхний хагас жилийн хэрэгжилтэд хяналт-шинжилгээ, үр дүнгийн үнэлгээг хийхдээ Монгол Улсын Засгийн газрын 2020 оны 12 дугаар сарын 09-ний өдрийн 206 дугаар тогтоол, 2021 оны 374 дүгээр тогтоолоор шинэчлэн батлагдсан “Бодлогын баримт бичгийн хэрэгжилт болон захиргааны байгууллагын үйл ажиллагаанд хяналт-шинжилгээ, үнэлгээ хийх нийтлэг журам”-ыг удирдлага болгов.
Арга хэмжээнүүдийн хэрэгжилтийн түвшинг үнэлэн тогтоохдоо дээрх журмын "Хяналт-шинжилгээ, үнэлгээний арга зүй" болон ҮР ДҮН, НОТЛОХ БАРИМТ-нд тулгуурлах зарчмыг баримталлаа.
 
Гурав. Хяналт-шинжилгээ, үнэлгээний үр дүн, хамрах хүрээ:
 
Цахим хөгжил, харилцаа холбооны яаманд хамаарах 195 арга хэмжээ бүхий хууль тогтоомж, тогтоол шийдвэрийн 2022 оны эхний хагас жилийн хэрэгжилтийг тус яамны газар, хэлтэс тус бүр хариуцсан ажил үүрэг, чиглэлийн дагуу тайлагнаж, түүнд хяналт-шинжилгээ, үнэлгээ хийхэд дараах үр дүн гарлаа.
1. Бүрэн хэрэгжсэн буюу 100%-ийн биелэлттэй арга хэмжээ - 101 
2. Хэрэгжих шатандаа буюу 70%-ийн биелэлттэй арга хэмжээ – 64
3. Хэрэгжилт хангалтгүй буюу 30%-ийн биелэлттэй арга хэмжээ – 14
4. Хэрэгжээгүй ажил байхгүй - 0
5. Хугацаа болоогүй буюу үнэлэх боломжгүй – 16  арга хэмжээ байна. 


Хүснэгтээр үзүүлбэл:

	Арга хэмжээний тоо
	0

 Дөрөв. Дүгнэлт:
 
Монгол улсын УИХ-аас баталсан Цахим хөгжлийг дэмжих багц хуулиуд болох 
· Нийтийн мэдээллийн ил тод байдлын тухай хууль
· Хүний хувийн мэдээлэл хамгаалах тухай хууль
· Цахим гарын үсгийн тухай хууль
· Кибер аюулгүй байдлын тухай хууль эдгээр 4 хууль 2022 оны 5 дугаар сарын 01-нээс мөрдөгдөж эхэлсэнтэй холбогдуулан даган гарах журмуудыг боловсруулан батлуулах ажлын хэсгүүд байгуулагдаж тус тусын ажил үүргийн дагуу амжилттай ажиллаж одоогоор 15 журмыг батлуулж мөрдүүлээд байна. 
ХШҮДАГ-аас хууль тогтоомж, тогтоол шийдвэрийн 2022 оны эхний хагас жилийн хэрэгжилтэнд  хяналт-шинжилгээ, үнэлгээ хийхдээ Үр дүн суурилсан, нотолгоонд тулгуурласан байх зарчмыг баримталсан.
Нийт 195 арга хэмжээний дагуу тайланг нэгтгэж хяналт шинжилгээ, үнэлгээ хийхэд хэрэгжилтийн дундаж нь 83,8 % ба 15,000 оноотой үнэлэгдлээ. Хугацааны эцэст буюу 2022 оны эцсийн тайлангаар тус яаманд хамаарах хууль тогтоомж, тогтоол шийдвэрүүд Бүрэн хэрэгжих магадлалтай байна. 
Мөн Хангалтгүй хэрэгжилттэй ажлуудыг эрчимжүүлэх талаар тодорхой төлөвлөгөө гарган ажиллах шаардлагатайг дүгнэж байна.

            Тав.Зөвлөмж:
 
1.	Хууль тогтоомж, тогтоол шийдвэрийн хэрэгжилтийг гаргахдаа ҮР ДҮН, НОТЛОХ БАРИМТ-нд тулгуурлах зарчмыг мэргэжилтэн болон нэгжийн удирдлагууд мөрдлөг болгон ажиллах.
2.	Төлөвлөгөөний биелэлт нь тухайн байгууллага, нэгж, ажилтан бүрийн хийсэн ажлын үр дүнг харуулдаг тул хугацаа, агуулгыг анхаарах
3.	Хүрэх түвшний тоон үзүүлэлтийг болон чанарыг өдөр тутмын ажилдаа анхаарах
4. 	Биелэлтийн хувь бага, эрчимжүүлэх шаардлагатай арга хэмжээг тусгайлан авч үзэж, тодорхой төлөвлөгөө, удирдамж гарган идэвхжүүлэх
5. Яамны газар, хэлтсийн дарга нар дээрх зөвлөмжүүдийг хүлээн авч, нэгжийн албан хаагчдадаа танилцуулах, танилцуулсан хугацаанаас хойш холбогдох арга хэмжээг авч ажиллах үүрэгтэй бөгөөд зөвлөмжийг хэрэгжүүлж байгаа эсэхэд байнгын хяналт тавьж ажиллахыг тус тус зөвлөж байна.

    
ХЯНАЛТ-ШИНЖИЛГЭЭ, ҮНЭЛГЭЭ, ДОТООД АУДИТЫН ГАЗАР
